
“Heydər Əliyev siyasəti: 
tarix və müasirlik”

AMEA Naxçıvan Bölməsinin sədri, akademik İsmayıl Hacıyevin müəllifliyi, akademik 
İsa Həbibbəylinin elmi redaktorluğu ilə yeni nəşr olunmuş “Heydər Əliyev siyasəti: 
tarix və müasirlik” monoqrafiyasında 30 ildən artıq bir dövrdə əbədiyaşar ideyaları 
və müdrik siyasəti ilə Azərbaycanın uğurlarının memarı olmuş dahi şəxsiyyətin 
böyüklüyündən, fenomen keyfiyyətlərindən söhbət açılır. 
AMEA Naxçıvan Bölməsində bu fun-

damental tədqiqatın geniş müzakirəsi və 
təqdimatı keçirilib. Tarix, Etnoqrafiya və 
Arxeologiya İnstitutunun baş direktoru, 
 AMEA-nın müxbir üzvü Hacıfəxrəddin 
Səfərli 2023-cü il Azərbaycan Respubli-
kasında “Heydər Əliyev İli” ilə əlaqədar 
keçirilən silsilə tədbirlərlə yanaşı, ümum-
milli liderin siyasi irsinin müxtəlif kitab 
və monoqrafiyalara da mövzu olduğunu 
deyib. Alim qeyd edib ki, “Heydər  Əliyev 
siyasəti: tarix və müasirlik” monoqrafiya-
sı ulu öndər  Heydər Əliyevin həyatının 
və siyasi irsinin tədqiqinə həsr olunub. 
Alim monoqrafiyada ümummilli liderin 
siyasi fəaliyyətini tarix və müasirlik nöq-
teyi-nəzərindən araşdırmaya cəlb edib.

Tarix, Etnoqrafiya və Arxeologiya İns-
titutunun Qafqaz tarixi şöbəsinin müdiri, 
tarix elmləri doktoru, dosent Emin Şıxə-
liyev “ mummilli lider Heydər Əliyevin 
100 illiyinə həsr edilmiş tədqiqat əsəri”, 
İncəsənət, Dil və Ədəbiyyat İnstitutunun 
Ədəbiyyatşünaslıq şöbəsinin müdiri, filo-
logiya üzrə fəlsəfə doktoru, dosent Ramiz 
Qasımov “Tarix və müasirlik kontekstində 
Heydər Əliyev siyasəti” mövzusunda mə-
ruzə ediblər.

Məruzə və çıxışlarda bildirilib ki, 
 “Heydər Əliyev İli”nə dəyərli elmi töhfələr-
dən sayılan “Heydər Əliyev siyasəti: tarix 
və müasirlik” adlı monoqrafiyada aka-
demik İsmayıl Hacıyev Azərbaycanın 
müasir dövlətçilik tarixində baş verən 
hadisələri, ümummilli liderimizin böyük, 
qüdrətli, yenilməz Azərbaycan yaratma-
sı prosesini fundamental şəkildə geniş 
oxucu kütləsinə çatdırır. Ulu öndərin 
dövlətçilik təlimi və onun tərkib hissələ-
rinin önə çəkildiyi kitabın girişində bildi-
rilir: “Biz nadir bir irsin varisləriyik. Hər 
bir Azərbaycan vətəndaşı bu irsə layiq 
olmağa çalışaraq böyük bir tarixi keçmi-
şi, zəngin mədəniyyəti, yüksək mənəviy-
yatı olan ölkəmizin həm dünəninə, həm 
bu gününə, həm də gələcəyinə dərin bir 
 məsuliyyət hissi ilə yanaşmalıdır”.

“Heydər Əliyev şəxsiyyəti və siyasəti” 
adlanan birinci fəsildə müəllif xalqımızın 
tarixində həmişəlik qalan, onu dünyada 
tanıdan görkəmli dövlət xadimini “öyrə-
nilməmiş dünyaya” bənzədir, Azərbay-
can dövlətinin memarı və dünya miqyaslı 
siyasətçinin siyasi fəaliyyətindəki Türk 
dünyası məsələlərindən danışır, türk 
xalqının iki dahi şəxsiyyəti  Mustafa Ka-
mal Atatürkün və Heydər Əliyevin tarixi 
missiyalarındakı oxşarlıqları geniş təhlil 
süzgəcindən keçirir. 

Monoqrafiyanın “Heydər  Əliyevin 
Azərbaycana qayıdışı. Naxçıvanın mil-
li-azadlıq hərəkatının mərkəzinə çevril-
məsi. Müstəqilliyə doğru ilk dönüş” sər-
lövhəli fəslində ümummilli liderin 1990-cı 
il iyul ayında Azərbaycana qayıdışından, 
Naxçıvanın milli azadlıq hərəkatının 
mərkəzinə çevrilməsindən, ölkəmizin 
müstəqilliyə doğru böyük dönüşündən 
bəhs edilir.

Təqdimat mərasiminin sonunda mo-
noqrafiyanın müəllifi, akademik İsmayıl 
Hacıyev tədqiqat üzərində yaradıcılıq 
işindən danışıb, iştirakçıları maraqlandı-
ran sualları cavablandırıb.

“Xalq qəzeti”

Xalqa xidmətə həsr olunmuş ömür

Mayın 15-də AMEA-nın Mərkəzi Elmi Kitabxanasında Elm və Təhsil 
Nazirliyinin Riyaziyyat və Mexanika İnstitutunun baş direktoru, AMEA-nın 
müxbir üzvü Misir Mərdanovun “Heydər Əliyev: Xalqa həsr olunmuş ömür” 
kitabının təqdimat mərasimi keçirilib.

Tədbiri giriş sözü ilə açan AMEA-
nın prezidenti, akademik İsa Həbibbəyli 
dünya şöhrətli siyasi xadim, Azərbaycan 
xalqının ümummilli lideri Heydər Əliye-
vin 100 illik yubileyinin ölkəmizlə yanaşı, 
onun hüdudlarından kənarda da təntənə-
li şəkildə qeyd olunduğunu diqqətə çat-
dırıb. AMEA-da ulu öndərin yubileyi ilə 
əlaqədar keçirilən silsilə tədbirlər haqqın-
da məlumat verən akademik İsa Həbib-
bəyli Azərbaycan elmi ictimaiyyətinin bu 
kimi tədbirlərlə ümummilli lider qarşısın-
da mənəvi borclarını yerinə yetirdiklərini 
deyib. 

Akademiya prezidenti  AMEA-nın 
müxbir üzvü Misir Mərdanovun son 20 
illik dövr ərzində Heydər Əliyevə və onun 

epoxasına həsr olunmuş çoxsaylı kitablar 
ərsəyə gətirdiyini bildirib, “Heydər Əliyev: 
Xalqa həsr olunmuş ömür” kitabının əsas 
xüsusiyyətləri haqqında məlumat verib. 

AMEA rəhbəri əlavə edib ki, bu ki-
tab ümummilli liderin müstəqillik uğrun-
da mübarizəsini, müstəqillik əldə etmək 
üçün keçdiyi çətin yolu əyani şəkildə 
görmək üçün əhəmiyyətli mənbədir. Aka-
demik İsa Həbibbəyli AMEA-nın müxbir 
üzvü Misir Mərdanovun kitabda öz mü-
şahidələri əsasında yeni faktları, simaları 
və əhvalatları, eləcə də hadisə iştirakçıla-
rının fikirlərini təqdim etdiyini vurğulayıb 
və əsəri yüksək qiymətləndirib. 

Daha sonra Azərbaycan Yazıçılar 
Birliyinin sədri, Xalq yazıçısı Anar çıxış 

edərək “Heydər Əliyev İli”ndə Prezident 
İlham Əliyevin ulu öndərin 100 illik yubi-
leyini məhz tarixi zəfərimizin tacı olan Şu-
şada qeyd etməsinin, oradan xalqa mü-
raciət etməsinin əhəmiyyətinə toxunub.

O, Heydər Əliyev haqqında yazılmış 
əsərlər arasında bu görkəmli şəxsiyyəti 
şəxsən tanıyan, onunla yaxından təmas-
da olanların təqdim etdiyi faktların tarixi 
həqiqətlərin gələcək nəsillərə dəqiqliklə 
ötürülməsi baxımından önəmini qeyd 
edib. 

Tədbirdə Əməkdar elm xadimi, pro-
fessor Qəzənfər Paşayev, AMEA-nın 
Məhəmməd Füzuli adına Əlyazmalar 
İnstitutunun baş direktoru, akademik Tey-
mur Kərimli, Yeni Azərbaycan Partiyası-
nın (YAP) Ağsaqqallar Şurasının sədri 
Arif Rəhimzadə, Azərbaycan Dövlət Pe-
daqo i Universitetinin İbtidai təhsilin pe-
daqogikası kafedrasının müdiri, pedaqo i 
elmlər doktoru, professor Fərrux Rüstə-
mov, Azərbaycanda Atatürk Mərkəzinin 
direktoru, Milli Məclisin deputatı, akade-
mik Nizami Cəfərov, Elm və Təhsil Na-
zirliyinin akademik Y.H.Məmmədəliyev 
adına Neft-Kimya Prosesləri İnstitutunun 
baş direktoru, akademik aqif Abbasov 
dünya şöhrətli siyasətçinin tarixdəki rolu, 
xalqımız və dövlətimiz qarşısında misil-
siz xidmətləri, respublikamızın hərtərə i 
inkişafına hesablanmış müdrik və uzaq-
görən siyasəti barədə danışıblar. 

Sonda kitabın müəllifi,  AMEA-nın 
müxbir üzvü Misir Mərdanov ulu öndər 
Heydər Əliyevlə bağlı unudulmaz xa-
tirələrini bölüşüb. O, kitabın məziyyətləri 
haqqında danışaraq, nəşrin ərsəyə gəl-
məsində əməyi olanlara və tədbir iştirak-
çılarına minnətdarlığını bildirib. 

Qa il USİFO LU,  

Ulu öndər Heydər Əliyevin 100 
illik yubileyinə həsr olunmuş sərgi 

Mayın 16-da Milli Məclisin inzibati binasında ulu öndər Heydər Əliyevin  
100 illik yubileyinə həsr olunmuş sərgi nümayiş etdirilib. Parlamentin ümummilli liderin 
100 illik yubileyinə həsr olunmuş xüsusi iclasında iştirak etmək üçün ölkəmizdə səfərdə 
olan xarici ölkələrin nümayəndələri yubiley iclasından əvvəl sərgi ilə tanış olublar.

Sərgidə Milli Məclisin Sədri Sahibə 
Qafarova, xarici ölkələrin parlament rəh-
bərləri, müavinləri, deputatlar, beynəlxalq 
təşkilatların və xarici dövlətlərin diploma-
tik korpusunun təmsilçiləri iştirak ediblər.

Əvvəlcə qonaqlar görkəmli dövlət 
xadimi Heydər Əliyevin həyatının, siya-
si fəaliyyətinin müxtəlif dönəmlərini əks 
etdirən və simvolik olaraq, 100 fotodan 
ibarət fotosərgi ilə tanış olublar. Səkkiz 
bölümdən ibarət fotosərgidə ulu öndərin 
uşaqlıq və gənclik illərindən başlamış 
Dövlət təhlükəsizlik orqanlarında ça-
lışdığı, Azərbaycana ilk dəfə rəhbərlik 
etdiyi, keçmiş SSRİ-nin rəhbərliyində 
təmsil olunduğu, həmçinin Naxçıvanda 
yaşadığı, Azərbaycan parlamentinin səd-
ri olduğu və ölkəmizə ikinci dəfə rəhbərlik 
etdiyi dövrlərə dair fotolar öz əksini tapıb. 
Qonaqlara Heydər Əliyevin Azərbaycan 
dövləti və xalqı qarşısındakı misilsiz 
xidmətləri, respublikamızın ən taleyüklü 
məqamlarında göstərdiyi siyasi müdrik-
liyi, müasir müstəqil Azərbaycanın quru-

culuğu yolunda həyata keçirdiyi nəhəng 
işlər barədə fotoların müşayiəti ilə məlu-
mat verilib.

Sonra qonaqlar Milli Məclisin deputa-
tı, Əməkdar rəssam lviyyə Həmzəyeva-
nın ulu öndər Heydər Əliyevə həsr etdiyi 
və yeni üslubda çəkilmiş rəsm əsərləri ilə 
tanış olublar. Məlumat verilib ki, “Heydər 
Əliyev”, “Şuşa, sən azadsan ”, “Turan 
ruhu”, “Nuh tufanı” və digər rəsm əsər-
lərində simvolikadan, mifologiyadan və 
qədim Azərbaycan naxışlarından istifadə 
olunub.

Sərgidə nümayiş etdirilən eksponat-
lar qonaqlar tərəfindən maraqla qarşıla-
nıb.

* * *
Sonra ölkəmizdə səfərdə olan parla-

ment sədrləri ulu öndər Heydər Əliyevin 
Milli Məclisin inzibati binasındakı abidəsi-
ni ziyarət edib və  xatirə şəkli çəkdiriblər. 

Ə.BƏDƏLOV, “Xalq qəzeti”

